
SANOAT RIVOJLANISHINI 
EKONOMETRIK 
MODELLASHTIRISH 
(SURXONDARYO VILOYATI 
MISOLIDA)

Xalmuratov Zakirjan Mekkamovich
Termiz davlat universiteti
Iqtisodiyot (tarmoqlar va sohalar bo‘yicha) 2-kurs magistranti

Annotatsiya: Ushbu tezis Surxondaryo viloyati sanoat tarmoqlarining rivojlanishini ekonometrik modellashtirishga 
bag‘ishlanib, viloyat iqtisodiyotidagi sanoat ishlab chiqarish hajmini oshirish bo‘yicha takliflar ishlab chiqishni maqsad 
qiladi. 

Kalit soʻzlar: sanoat, ekonometrik modellashtirish, Surxondaryo viloyati, investitsiyalar, ARIMA modeli, iqtisodiy o‘sish.
Abstract: This thesis is devoted to the econometric modeling of industrial development in Surkhandarya province, aiming 
to propose measures for increasing industrial production volumes in the regional economy. 

Key words: industry, econometric modeling, Surkhandarya province, investments, ARIMA model, economic growth.
Аннотация: Данный тезис посвящен эконометрическому моделированию развития промышленности 
Сурхандарьинской области с целью разработки предложений по увеличению объемов промышленного 
производства в региональной экономике.

Ключевые слова: промышленность, эконометрическое моделирование, Сурхандарьинская область, инвестиции, 
модель ARIMA, экономический рост.

Sanoat iqtisodiyotning asosiy tarmoqlaridan biri bo‘lib, milliy va global iqtisodiy tizimlarda muhim rol o‘ynaydi. 
U ishlab chiqarish jarayonlarini tashkil etish, resurslardan samarali foydalanish va iqtisodiy o‘sishni ta’minlash 
orqali mamlakatlarning urbanizatsiya darajasini oshirish, eksport imkoniyatlarini kengaytirish va aholining 
turmush darajasini yaxshilashga xizmat qiladi. O‘zbekistonda so‘nggi yillarda sanoatning rivojlanishi, ayniqsa, 
Surxondaryo viloyati kabi mintaqalarda iqtisodiy diversifikatsiya va modernizatsiya jarayonlarining muhim 
qismi sifatida ko‘rilmoqda. Ushbu tezisda Surxondaryo viloyati sanoat tarmoqlarining rivojlanishini ekonometrik 
modellashtirish orqali tahlil qilish va ishlab chiqarish hajmini oshirish bo‘yicha takliflar ishlab chiqish maqsad 
qilingan. Tadqiqotning dolzarbligi mamlakat iqtisodiyotida sanoatning ulushini oshirish, mahalliy resurslardan 
samarali foydalanish va global raqobatbardoshlikni ta’minlash zarurati bilan bog‘liq.

Tadqiqotning asosiy maqsadi bozor munosabatlarining chuqurlashuvi va globallashuv sharoitida 
Surxondaryo viloyati sanoat ishlab chiqarish hajmini oshirish bo‘yicha ilmiy asoslangan taklif va tavsiyalar 
ishlab chiqishdan iborat. Ushbu maqsadga erishish uchun quyidagi vazifalar belgilandi:

Sanoat tarmoqlari rivojlanishining nazariy asoslarini o‘rganish va ekonometrik modellashtirishning iqtisodiy 
mazmunini tahlil qilish;

Surxondaryo viloyati sanoat tarmoqlari tarkibiy o‘zgarishlarini baholash va joriy rivojlanish holatini aniqlash;
Sanoat ishlab chiqarish hajmiga turli omillarning ta’sirini ekonometrik usullar yordamida tahlil qilish va 

modellashtirish;
ARIMA modellari yordamida viloyat sanoat ishlab chiqarish hajmini 2028-yilgacha prognozlashtirish.
Tadqiqot obyekti sifatida Surxondaryo viloyati sanoat tarmoqlarining ishlab chiqarish faoliyati tanlandi. 

Tadqiqot predmeti esa sanoat tarmoqlari rivojlanishi bilan bog‘liq iqtisodiy munosabatlar majmuidan iborat.
Tadqiqotda tahlil va sintez, taqqoslash, induksiya va deduksiya, statistik guruhlash, tizimli tahlil, grafik 

ifodalash, kuzatish, korrelyatsiya va regressiya tahlili kabi usullar qo‘llanildi. Sanoat ishlab chiqarish hajmini 

prognozlashtirishda ARIMA (AutoRegressive Integrated Moving Average) modeli asosiy vosita sifatida ishlatildi. 
Ushbu model yordamida viloyat sanoatining 2010–2022-yillardagi ko‘rsatkichlari tahlil qilinib, 2023–2028-yillarga 
prognozlar ishlab chiqildi.

Tadqiqot jarayonida quyidagi asosiy natijalar qo‘lga kiritildi:
O‘zbekiston iqtisodiyotidagi sanoat subyektlarining ulushi va ularning iqtisodiy liberallashuv jarayonidagi 

o‘rni tahlil qilindi. Surxondaryo viloyatida sanoatning qishloq xo‘jaligi bilan integratsiyalashgan tuzilishi aniqlandi;
Sanoat subyektlarining moliyaviy resurslaridan samarali foydalanish yo‘llari takomillashtirildi va xorijiy 

davlatlarning investitsiya siyosati tajribasidan foydalanish usullari tahlil qilindi;
Surxondaryo viloyati sanoat ishlab chiqarish hajmining 2028-yilgacha bo‘lgan prognoz ko‘rsatkichlari 

ARIMA modeli yordamida ishlab chiqildi. Prognozlarga ko‘ra, 2028-yilda sanoat ishlab chiqarish hajmi 10762,2 
mlrd so‘mga yetishi kutilmoqda, bu 2022-yilga nisbatan 41,39% o‘sishni anglatadi;

Sanoat tushunchasining mavjud ta’riflari qiyosiy tahlil qilinib, muallif tomonidan yangi mazmundagi takliflar 
kiritildi.

Tadqiqot natijalari sanoat subyektlari faoliyatini yanada rivojlantirish va moliyaviy resurslardan samarali 
foydalanish yo‘llarini takomillashtirish bo‘yicha tavsiyalar berish imkonini beradi. Ishlab chiqilgan takliflar 
Surxondaryo viloyati sanoatining yalpi ichki mahsulotdagi ulushini oshirish, aholining bandligi va daromadini 
ko‘paytirish, shuningdek, investitsiyalarni jalb qilish va yangi imkoniyatlarni topishda amaliy qo‘llanilishi mumkin. 
Tadqiqot natijalaridan oliy o‘quv yurtlarida iqtisodiy fanlar bo‘yicha o‘quv dasturlarini takomillashtirish va o‘qitish 
jarayonida foydalanish imkoniyati mavjud.

Surxondaryo viloyati sanoat tarmoqlarining rivojlanishini ekonometrik modellashtirish orqali tahlil 
qilish viloyat iqtisodiyotidagi muammolar va imkoniyatlarni aniqlashga yordam berdi. Tadqiqotda moliyaviy 
resurslarning yetishmasligi, transport-logistika infratuzilmasining eskirganligi va energiya ta’minotidagi uzilishlar 
kabi asosiy muammolar aniqlandi. Shu bilan birga, sanoat ishlab chiqarish hajmini oshirish uchun subsidiyalar 
tizimini rivojlantirish, maxsus iqtisodiy zonalarni tashkil etish va zamonaviy texnologiyalarni joriy qilish kabi 
chora-tadbirlar taklif qilindi. Ushbu choralar viloyatning iqtisodiy salohiyatini oshirishga va raqobatbardoshligini 
ta’minlashga xizmat qiladi.

